
Weiskupa ceļš pa Sibiri.

19 Mājā reitā ibraucem Marijinska. Te dzeiwoj
katoli strodniki un zemniki. Nusastyprinoja 486
personas. Kai wysos pilsatās, tai ari Marijinskā
weiskups apraudzeja citumu, kur ir kotoli-citum-
niki. Te beja 5 latwiši. Sibires citumi wysi dy-
žan porpilditi. Ap Marijinsku wysur stepi un pa
daliai taiga. Wita lāwa (zarna).
20 Mājā izceliojom uz Borokowsku, kurtykom
tū pašu dinu pec pušdinem 5 st.
Pyrmu reizi weiskupu satyka reitori: 35 rei-
tori pawadeja W. Ekscelenci leidz pašai baznicai,
kura stow 10 werstu toliumā nu dzelžcelia sta-
cijas. Te stow eisti Sibires meži. Pa celiu pylns
beja liaužu: tik daudz nikur Sibirē wel nabeja
radzats. Dzisme .Kas atsadus* skanēja toli-toli.
Baznicā weiskups runoja uz liaudim (boltkriwim)
pa-poliski. Man lyka rūnot pa-latwyskam uz lat-
wišim, kuru te druši beja wairok, nakai
boltkriwu. Šej draudze ir nasen caluses nu
igojejim latwišim un boltkriwim. .Kungu* te
nikaidu naw. Kūka baznicu iztaiseja paši zem-
niki; ji iztur ari baznickungu.

Wysjaukoka lita beja tej,
ka latvvites winumār skandynoja latwyskas dzis-
rnes: wokorūs, weiskupam styprinojut, sasataisa
kaidi trejs pulcini taidu dzidotoju, un kotrs pulciņš
skandynoj sowu dzismi. Man redzējos, ka es asmu
Aglyunē J. M. Debess-braukšonas dinasprikšwo-
korā, wai Kraslowā sw. Donota dinā. Dzidoja
pawysam brangi, tai ka weiskupam liuti patyka,
un winš izbraucut caur mani padaleja latwitem-
dzidotojom pa swatai bilditei (obroziniam).
Nusastyprinoja 3 dinu laikā 2340 personu.
Sasatikšona un atsawadišona ar Augstū Gostu
beja tik sirsniga, cik sirsniga ir bediga cylwaka
Krica swešumā, kad atrūn sew jaukoku breidi.
fudzidojuši .Engels Kunga" kūpā ar weiskupu,
liaudis goja lelu gobolu weiskupam pakal’ uz pi-
stotnes pusi. Golā weiskupu palaide ti paši rei-
toji, kuri winiu satyka.
22 Mājā laidemis pa dzelzceliu uz Krasnojarsku.
Celiā uz Krasnojarsku bejom nūstojuši Ačinskā,
kur ir nūdumots dreizā laikā sokt baznicas tai-
sišonu.

Sowaidi izaskateja tej wita, pa kuru braucem:
skaisti kalnini un pikalnes grima dyumotā gaisā,
kai grimst meži myglotā reitā. Pat saulite beja
wysleidza kai ar spāku porsaspraukuse caur wy-
som dyumu tyucem, gauži nusaraudojuse,—taida
winia beja sorkona. Gaiss beja pylns dyumu.
Kolni izarādeja kai tyuces, ar kurom rodejos sa-
sālcjuŠi kūpā,
Dyumi, par kurim te runa, celes nu parnejās
zoles dadzynošonas; nu tā paša aizadag meži,
kai ari šugod beja.
Sibirijā meža naskaita par kaidu dārgumu,
izjemut stepu molas. Dag mežiwasalu pawasaru;
wins dadzynoj mežu teišam, gribadams izbēgt nu
jā cersšonas: cyts dadzynoj aiz tās imesles, ka
nawa kur likt lelā .loma*; cyts dadzynoj wacū
zoli un nanūsorgoj meža. Te taids irodums: kad
guntinia teik pliowā, tad breiwi plotos uz wv-
som pusēm, un walia jai darit škādi, cik grib.
Na reizi godos, ka ari mājas sadag ar wysu
montu. Wejā meža sadag par winu dinu ap 20
tyukstušu desetinu.

23 Mājā ibraucem Krasnojarskā, kurweiskupu
satyka poliu inteliģence un druska latwišu.
Styprinošonas laikā latwiši dzidoja pa latwys7
kam, lai gon kaida siwite raudzēja winiu dzismi
sajaukt. Jo witeju baznickungu latwiši lyugtu,
tad \vinš drūši paškertu laiku ari latwišim swat-
dinem dzidot sowas dzismes. Mocibu pa latwys-
kam te naw kam sacit. Wysa ceriba uz jaunu
wikaru, kurs war izmokt pa latwyskam un sto-
stīt mocibas- Nusastyprinoja 1180 personu.
Ceļš nu Krasnojarskas uz Čitu aprakstits
.Drywas JSs 21.
Nokušā numeri byus toliok.
B-kgs K. Skrinda.
Sibirē. Čžalainora ugliu roktuwēs izacele
guns. Protigi cylwaki pisūleja sowus pakolpoju-
mus un pawaicoja par gunis apdzesšonu 500 ru-

bliu. Bet wersiniki pasasmeja un atraideja tūs cyl-
wakus nust. Nyu guns izaplete tik stipri, ka na-
war apdzēst ni par kaidu naudu.
Roktuwiu administrācija pazaudēja gohvu.
Strodniki ir pispisti atstot dorbu.

Taiga. Mes 2 Augusti sagaidejom augstu
s gostu—weiskupu. Latwiši te nabeja dzerdejuši
’ sowa woludi mocibas. Nyu ar prika asorom iz-
dzerda dzymti woludā Diwa wordu. \Veiskups
paweleia taisit jaunu baznicu.
Kaids kriws, lasidams kedra rikstus, nū-
krita nu kūka 10 asis augstuma.
Pasnagtajs doktora paleigs izglobe jū nu nā-
ves. Jon. Auzāns.
Uz Sibires dzelžcelia storp staciju Taigu un
Bolotnu atrosts ar solmim (cysom) apkrauts na-
dzeiws cylwaks.
Tomskas gub. Talowas pogosti, Nizowskajas
soli Jūlijam Kal’wanam uzkrita uz kojas bolka
un porlauze kaulu (stulpi). Paleidziba snagta nu
witejo doktora.
Pi mums ir daudzi latwišu. izbraukušu nu
Leitvona, Preiliu un \Vorkowas pogostim. Kotrs
nu mums slopst pec ziniom nu dzimtenes un grib
lasit awizi. Bet nabadziba myusim gondreiž to
naatliaun: igojušam meži bez kapeikas nawar tikt
pi tom litom, bez kuras saiminikam dzeiwot na-
war; kur lai mes dūmojam par awizi.

Es pats
zynu taidus cylwakus, kuri ibrauce sowi gobolā-
učastki ar 3 kapeikom (!) naudas. Krūms dud
100 rubliu paleiga. Bet kas tys ir. Wajag mežu
cerst, teiret, calmus lauzt, set tymi calmoji lei-
dumi maizi. Kur jemt saldu, kur jemt lūpus, kur
jemt iručus, dorba reikus un goli kur jemt sew
maizes kymusu?! Strodoj godu, strādoj utru, strd-
doj piktu—wys cylwaks nawar isadzeiwot.
Kas atit uz Sibiri ar naudu, ar daudzi styp-
rom rūkom, —ti war isadzeiwot: nauda wysu pa-
dora, jo tik winia nait uz brandinia perkšonu,
nait uz monopoli, kuru natryukst ari pi mums.
Ir taidi, kuri pordud dzimtenē sowas mojas, zemi
un ar tū naudu atbrauc uz Sibiri... dz ar tu. Naudu
pordzer wysu un naw wairs k6 Sibirē darit; laižas
uz dzimteni kojom ar kuli uz placim... Bēdigi!
Lobok byutu dzimtenē pordzaruši tū porciju; na-
byutu wajadzejis it cik tyukstušu werstu uz dzim-
teni, lai tur paguldit Sowus kaulus pi sowu tawu
kaulim. Cyta niko dzimtenē napalik, kai tik pimi-
nias. Moja porduta un pordzarta, zemes m wo-
gas... Tai
beja un ir storp leivvonišim un cytur.


